
					এই পাতাটির মুদ্রণ সংশোধন করা প্রয়োজন। 
উপসংহার শ্রীহট্টের ইতিবৃত্ত ১৬১ হইতে যাত্রা করিয়া সুবর্ণগ্রামে উপস্থিত হন। এই স্থান হইতে উত্তরপূৰ্ব্বাভিমুখ হইয়া ব্ৰহ্মপুত্রতীরে লাঙ্গলবন্দে পৌছেন ও ব্রহ্মপুত্র স্নানান্তে এগারসিন্দুর আগমন করেন।৯ পরে এগারসিন্দুর হইতে তৎপূৰ্ব্ববত্তী প্রসিদ্ধ বেতাল গ্রামে বাস করেন; ইহার অল্পদূরে ঢোলদিয়া, ভিটাদিয়া প্রভৃতি প্রাচীন পল্লী। মহাপ্রভু ভিটাদিয়াতে লক্ষ্মীনাথ লাহীড়ির গৃহে অতিথিরূপে উপনীত হন। লক্ষীনাথ পরম বৈষ্ণব ও শুদ্ধচরিত্র ব্যক্তি ছিলেন, তিন বিশেষ যত্নের সহিত মহাপ্রভুর আতিথ্যসৎকার করেন। মহাপ্রভু লক্ষ্মীনাথের গুণে—বিশেষতঃ ভক্তিতে মুগ্ধ হইয়া তাহার গৃহে কয়েক দিবস অতিবাহিত করেন; তাহার পর তিনি শ্রীহট্টে শুভাগমন করেন।১০ এই স্থানে কবিবর নবীনচন্দ্র সেনের কবিতাংশ উদ্ধৃত করার লোভ সংবরণ করিতে পারিলাম না, তিনি অমৃতাভ নামক তদীয় অপূর্ণ শেষ কাব্যে লিখিয়াছেন—
গেলেন শ্রীহট্টে পূৰ্ব্ববঙ্গে পুণ্যবতী,
দেখিলেন পূৰ্ব্ববঙ্গ শস্য সুশ্যামলা
অন্নপূর্ণা জগতের ”১১
শ্রীহট্টে প্রবেশ করিয়া প্রথমেই নিমাই প্রপিতামহের স্থান ঘুবরঙ্গাতে (বরগঙ্গায়) গমন করেন। তৎকালে তদীয় পিতামহ উপেন্দ্র মিশ্র, বুরুঙ্গাস্থিত তদীয় ভ্রাতৃবর্গের আহবানে কোন কারণে ঢাকা দক্ষিণ হইতে স্ত্রীর সহিত বুরুঙ্গাতে আগমন করিয়াছিলেন; কাজেই এই স্থানেই আপন পৌত্র শ্রীগৌরাঙ্গকে তাহারা দর্শন করেন । পিতামহী পৌত্রকে পাইয়া পরম পরিতুষ্ট হন ও সুমিষ্ট পনস ফল প্রভৃতি খাওয়ান। ইহার পরে উপেন্দ্র মিশ্ৰ দেহত্যাগ করেন।
যখন শ্ৰীমহাপ্ৰভু পূৰ্ব্ববঙ্গ হরিনামের বন্যায় ভাসাইয়া দিতেছিলেন, তখন নবদ্বীপে লক্ষ্মীদেবী পতিবিরহে জর্জরিতা হইতেছিলেন; শ্ৰীগৌরাঙ্গ যখন বরগঙ্গায়, তখন লক্ষ্মী কণ্ঠাগ্রতপ্রাণা; লক্ষ্মীকে
છે, "ব্রহ্মপুত্রে লাঙ্গলবন্দে করেন মান তৰ্পণ।
লোহিত্যকে নানারূপে করেন স্তবনা
তথা হইতে মহাপ্রভু পঞ্চমী ঘাট গেলা ।
নাম সংস্কীৰ্ত্তন প্রচার করিতে লাগিল৷
তথা হইতে মহাপ্রভু ঘিঘাট আইলা
সেই স্থানে পরশুরাম যজ্ঞ কৈরা ছিলা।
সেই স্থানে কৈলেন প্ৰভু স্নানাদি তৰ্পণ ।
এগারসিন্ধুর দেশে পরে উপস্থিত হন৷” –স্বরূপ চরিত গ্রন্থ।
(স্বরূপ চরিত ময়মনসিংহের জনৈক ব্যক্তি কৃত একখানা প্রাচীন কুলগ্রন্থ।) ১০. “তাহার নিকটে আছে ভিটাদিয়া গ্রাম ।
নানাদেশে সুপ্রসিদ্ধ কুলীনের স্থান৷
সেই স্থানে আছেন বিপ্র লক্ষ্মীনাথ লাহিড়ী ।
পরম বৈষ্ণব সৰ্ব্বগুণে সৰ্ব্বোপরি॥
তার ঘরে কৈলা প্ৰভু ভিক্ষা নিৰ্ব্বাহনে।
+ + + +
লক্ষীনাথ বরদিয়া প্ৰভু গৌহরি।
কিছুদিনে শ্রীহট্টেতে আসিলেন চলি।" --প্রেমবিলাস । ১১. “গৌরাঙ্গ লীলা” (রামযাদব বাগচী এম ডি), “নিমাই সন্ন্যাস" (মতিলাল রায়) প্রভৃতি বহুতর আধুনিক
গ্রন্থে শ্ৰীগৌরাঙ্গের এই সময়কার শ্রীহট্টাগমন কথা লিখিত হইয়াছে। প্রাচীন গ্রন্থ মধ্যে প্রেমবিলাস ও
স্বরূপ চরিত্রে এই সংবাদ বিস্তারিত রূপে বর্ণিত হইয়াছে।
_শ্রীহট্টের ইতিবৃত্ত(উত্তরাংশ-চতুর্থ ভাগ)-১১

		 এই পাতা শেষ সম্পাদিত হয়েছে ০২:৩৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

